
Beth yw Gwobrau Addysg Oedolion Ysbrydoli!?

Mae dysgu gydol oes o fudd i bawb ac mae ganddo’r pwer i newid bywydau.

Mae Gwobrau Ysbrydoli! yn dathlu cyflawniadau pobl, sefydliadau a phrosiectau
cymunedol yng Nghymru sydd wedi profi gallu dysgu i drawsnewid. Maent yn amlygu
effaith addysg oedolion a dysgu gydol oes, ac mae'n gyfle i ddangos gwerth
buddsoddi mewn cyfleoedd sydd yn newid bywydau.

Rydym yn gweithio gyda phartneriaid i ysbrydoli mwy o bobl i barhau i ddysgu,
datblygu eu sgiliau a derbyn cyfleoedd ar gyfer dysgu gydol oes.

Trefnir y gwobrau gan y Sefydliad Dysgu a Gwaith, mewn partneriaeth a Llywodraeth
Cymru a phartneriaid eraill.

Cynhelir y seremoni wobrwyo fel rhan o Wythnos Addysg Oedolion.

Ysbrydolwch ni!

Ysbrydolwch ni trwy wneud enwebiad, rydym yn chwilio am unigolion, prosiectau a
sefydliadau y bydd eu cyflawniadau dysgu yn ysbrydoli eraill i ymgymryd & dysgu neu
ddychwelyd ato - pobl sydd wedi gwella eu bywydau a / neu fywydau pobl eraill ac
wedi cael profiad cadarnhaol neu sydd wedi newid eu bywyd yn sgil addysg oedolion.

Categoriau Gwobrau 2023

Sgiliau ar gyfer Gwaith

Dysgwr Ifanc sy'n Oedolyn

Newid Bywyd a Chynnydd

Heneiddio'n Dda

Dechrau Arni — Dechreuwr Cymraeg
Dyfodol Gwahanol: Rhannu'r Dyfodol

Sgiliau Hanfodol am Oes

Cymru ar gyfer Cenedlaethau'r Dyfodol
Gwobr Hywel Francis am Effaith Gymunedol
Gwneuthurwyr Newid yn y Gweithle

Canllaw i gyflwyno eich enwebiad - darllenwch yr isod yn ofalus

* Mae ceisiadau am ddim ac yn agored i unigolion a sefydliadau sydd yn byw ac
yn gweithio yng Nghymru

» Gally dysgu fod wedi ei achredu neu heb ei achredu ac yn digwydd mewn
unrhyw leoliad, o'r gweithle i ar-lein, yn y cartref neu yn y gymuned

»  Gall unrhyw un sydd yn 16 oed neu'n hyn enwebu / gael eu henwebu am Wobr
Ysbrydolil, gweler y canllawiau ar bob categori


https://adultlearnersweek.wales/?lang=cy

Yn Dysgu a Gwaith rydym wedi ymrwymo i gefnogi cydraddoldeb ac amrywiaeth
ac i wella mynediad at addysg ar gyfer pob grwp. Rydym yn croesawu
enwebiadau o bob cefndir a chyda phob math o brofiadau bywyd a galluoedd
gwahanol.

Mae'n rhaid i ymgeiswyr ar gyfer y categoriau gwahanol gael eu henwebu gan
berson arall - gallai hyn fod yn ffrind, mentor, cydweithiwr, aelod o'r teulu, neu
gyflogwr sydd yn adnabyddus i'r unigolyn sydd yn cael ei enwebu

Dylai ceisiadau ar gyfer y categoriau prosiect / sefydliad gael eu hysgrifennu gan
dim neu arweinydd prosiect a'u hardystio gan uwch reolwr / canolwr sy'n
gyfarwydd iawn a'r ddarpariaeth. Rydym hefyd yn croesawu datganiadau gan
ddysgwyr/cyflogeion sydd yn gysylltiedig a'r prosiect / sefydliad er mwyn
cefnhogi'r enwebiad.

Bydd eich cais yn cael ei feirniadu ar y wybodaeth y byddwch yn ei rhoi yn eich
cais felly gwnewch yn siwr eich bod yn darllen meini prawf categoriau Gwobrau
Ysbrydoli! isod i'ch helpu i wneud hyn a dylech gynnwys gymaint o fanylion a
phosibl yn eich datganiadau. Bydd dogfennau ategol yn cael eu croesawu hefyd.

Mae'n rhaid cwblhau datganiadau'r enwebai a'r enwebydd, cyfeiriwch at ein
canllaw 'sut i gyflwyno ffurflen enwebu lwyddiannus' i'ch helpu gyda'ch ffurflen

Dvddiad cau ar gyfer ceisiadau: Dydd Gwener 31 Mawrth 2023

Sut mae'r broses ddethol yn gweithio?

Bydd panel annibynnol o feirniaid o'r sector dysgu, sgiliau a'r cyfryngau yn dewis
enillwyr gwobrau terfynol y categoriau

Efallai y cysylltir ar enwebeion ar y rhestr fer eto cyn cyfarfod olaf y panel dethol
er mwyn darparu mwy o wybodaeth i gefnogi eu henwebiad.

Rydym eisiau i unrhyw enwebiad ar gyfer Gwobrau Ysbrydoli! fod yn gatalydd ar
gyfer dathlu straeon addysg oedolion. Rydym yn annog unrhyw un sydd yn
enwebu ar gyfer y gwobrau i ddefnyddio’r broses i ddathlu pob enwebai gyda
seremoniau gwobrwyo lleol/rhanbarthol ac i ymuno a gwyl Wythnos Addysg
Oedolion er mwyn gwneud hyn.

Bydd yr holl enwebiadau fydd yn cael eu dewis fel enillwyr y gwobrau yn cael eu
straeon wedi eu rhannu trwy'r wasg a'r cyfryngau — bydd hyn yn cynnwys ffilmio
a datganiadau i'r wasg.

Bydd enwebwyr holl enillwyr gwobrau Ysbrydoli! yn cael eu hysbysu ym mis Mai
2023


https://www.sefydliaddysguagwaith.cymru/wp-content/uploads/2023/01/How-to-submit-a-successful-Inspire-Awards-nomination-form-Welsh-PDF.pdf

Gellir cyflwyno eich enwebiad mewn tair ffordd

Ebost - ebostiwch eich ffurflen wedi ei llenwi i: inspire@learningandwork.org.uk

Ar-lein - cyflwynwch eich enwebiad trwy ein ffurflen ar-lein (i'w chwblhau mewn un ymagais,
rydym yn argymell ysgrifennu eich datganiadau ar ddogfen word cyn dechrau).

Ffilm - cyflwynwch eich datganiadau enwebu trwy glip fideo byr, dim mwy na 5 munud.
Cwblhewch adrannau 1 a 3 ar y ffurflen enwebu, cipiwch a lanlwythwch eich clip fideo ar
YouTube fel dolen Anrhestredig neu Breifat - anfonwch yr enwebiad a'r ddolen fideo i:
inspire@learningandwork.org.uk

Categoriau Gwobrau Ysbrydoli! 2023
| lawer o bobl, y cymhelliad i ddatblygu eu sgiliau yw i wella eu gobaith o gael swydd, i gael
mynediad at waith am y tro cyntaf neu ar ol cyfhod hir o anweithgarwch economaidd. Mae
gwaith da yn rhoi'r cyfle i bobl barhau i ddysgu a datblygu sgiliau yn y gweithle, gan arwain at

gynnydd a chyflogaeth gynaliadwy.

Mae'r wobr hon yn cydnabod unigolyn sydd yn gallu arddangos penderfynoldeb i wella eu
cyflogadwyedd trwy ddysgu ac sydd yn gallu arddangos y rol y mae'r dysgu hwnnw wedi ei
chwarae yn sicrhau swydd neu'r dysgu sydd yn gysylltiedig a chyflawni cynnydd mewn gwaith.

Jenna Smith - enillydd gwobr 2022
Daniel Jones - enillydd gwobr 2021
Chloe Young - enillydd gwobr 2020

Dysgwr Ifanc sy’'n Oedolyn

| rai, nid yw'r profiad cyntaf o addysg yn un cadarnhaol bob amser ond mae llawer o bobl ifanc
yn dychwelyd i addysg 6l-orfodol am eu bod eisiau gwneud newid cadarnhaol a chreu dyfodol
gwell. Efallai nad oedd rhai pobl ifanc wedi gallu ymgysylltu'n llawn yn yr ysgol oherwydd
cyfrifoldebau gofalu neu gallai rhesymau eraill fod wedi golygu bod eu bywydau wedi cael eu
hamharu.

Bydd enillydd y wobr hon yn berson sydd wedi dangos ymrwymiad gwirioneddol i'w taith
dysgu, ac yn uni edrych allan amdanynt yn y dyfodol! Mae'r wobr hon yn agored i unrhyw
ddysgwr rhwng 16 - 25 oed (rydym yn croesawu enwebiadau ar ran pobl ifanc & phrofiad gofalu,
pobl sy'n gadael gofal a gofalwyr ifanc yn arbennig).

Ewan Heppenstall - enillydd gwobr 2022
Wilnelia De Jesus - enillydd gwobr 2021

Newid Bywyd a Chynnydd
Gwyddom fod dysgu'n creu cyfleoedd i bobl ddod ymlaen mewn bywyd, yn y gwaith a gartref.

Weithiau gall parhau i gael ysgogiad ac ymrwymiad i ddysgu fod yn anodd, ac mae llawer o
bobl yn wynebu rhwystrau sylweddol i'w goresgyn. Wrth i'r boblogaeth dyfu a heneiddio ac
wrth i dechnoleg newydd ddatblygu, rydym i gyd yn gweithio'n hwy, yn newid gyrfaoedd yn
amlach ac yn dysgu sgiliau newydd trwy gydol ein bywydau.

Mae'r wobr hon yn cydnabod dysgwr sy'n oedolyn sydd wedi gwneud cynnydd o ran eu dysgu,
efallai er gwaetha'r rhwystrau, trwy gyfhodau gwahanol, efallai i'r brifysgol neu i swydd
ddelfrydol. Bydd enillydd y wobr hon yn rhywun sydd wedi dod i garu dysgu. Efallai fydd yn
berson sydd wedi newid eu bywyd, eu llwybr gyrfa neu wedi mynd i'r afael & heriau iechyd trwy

ddysgu. Bydd enillydd y wobr hon yn dangos nad yw byth yn rhy hwyr i gael ail gyfle, cyfeiriad
newydd neu ddechrau o'r newydd!

Karryann Healey - enillydd gwobr 2022
Emma Williams - enillydd gwobr 2020
John Spence - enillydd gwobr 2018

Sgiliau Hanfodol a Sgiliau Bywyd

Mae llythrennedd, rhifedd, gallu digidol ac ariannol, llythrennedd iechyd a dinasyddiaeth yn
ganolog i ragolygon swyddi a gyrfa pobl, eu lles a'u gallu i fod yn egniol ac yn ymgysylltiedig a'u
cymunedau. Mae newidiadau economaidd a chymdeithasol, a datblygiad technoleg, yn
cynyddu o ran pwysigrwydd. Bydd enillydd y wobr hon yn arddangos effaith datblygu sgiliau
hanfodol a'r ffordd y gall drawsnewid bywyd, gallai hyn olygu gwella hyder, cael mynediad at
waith/gwneud cynnydd yn y gwaith, cynorthwyo perthnasoedd teuluol, y gallu i ymgysylltu
mwy gyda gwasanaethau cyhoeddus a rhyngweithio cymdeithasol.

Bethan Humphreys - enillydd gwobr 2022
Clare Palmer - enillydd gwobr 2021

Heneiddio’n Dda

Mae dysgu yn nes ymlaen mewn bywyd yn gwneud cyfraniad sylweddol i fynd i'r afael ag
unigrwydd, cadw cyswllt, cynnal ffordd o fyw egniol. Mae'r wobr hon yn cydnabod gwerth
parhau i ddysgu a chaffael sgiliau newydd pan yn hyn, bydd yn arddangos y cyfraniad y mae
llawer o bobl hyn yn ei wneud i ddysgu gydol oes. Dylai enillydd y wobr arddangos pam y
maent wedi parhau i ddysgu neu ymgysylltu mewn dysgu yn nes ymlaen mewn bywyd, gallant
fod yn weithredol yn cynnal dysgu yn eu cymuned sydd wedi ei drefnu ganddyn nhw neu
gallant fod yn trosglwyddo eu sgiliau ar draws cenedlaethau. Mae'r wobr hon yn agored i
ddysgwyr dros 60 oed.

John a Val Snare - enillwyr gwobr 2022
Phyllis Gregory - enillydd gwobr 2021
Ralph Handscomb - enillydd gwobr 2020

Dechrau Arni - Dechreuwr Cymraeg

Yr uchelgais yng Nghymru yw creu miliwn o siaradwyr Cymraeg erbyn 2050. | oedolion, mae
cyfleoedd i ddysgu ar-lein, trwy ddosbarth cymunedol neu yn y gweithle. Mae'r wobr hon yn
cydnabod unigolyn sydd wedi dechrau dysgu Cymraeg trwy ddilyn cwrs Dysgu Cymraeg ar
lefel Mynediad neu Sylfaen. Nid ydym yn disgwyl i enillydd y wobr fod wedi meistroli'r iaith yn
llawn, ond byddem yn hoffi bod yr ymgeiswyr wedi arddangos ymrwymiad i ddatblygu eu
sgiliau Cymraeg ac i ddefnyddio'r iaith gyda'u teulu, yn eu cymuned neu yn y gweithle.

Tom Dyer - enillydd gwobr 2022
Liz Day a Josh Osbourne cyd-enillwyr gwobr 2021
Joseff Ghagbo enillydd gwobr 2020

Gorffennol Gwahanol: Rhannu'r Dyfodol

Mae gan Gymru dreftadaeth ddiwylliannol falch ac amrywiol a hanes hirsefydlog o groesawu a
chefnogi cymunedau ffoaduriaid a mudwyr dan orfod. Bydd y wobr hon yn cydnabod
cyflawniadau a chyfraniad y rheiny sydd wedi dewis creu bywydau newydd yma yng Nghymru.
Rydym yn chwilio am unigolyn sydd wedi cael mynediad at ddysgu ac wedi datblygu eu sgiliau,
gan eu harwain at ddysgu pellach, cyflogaeth neu wirfoddoli.

Hawkar Saeed a Zaina Ajumma - cyd-enillwyr gwobr 2022
Fatma Al-Nahdy - enillydd gwobr 2021

Gwobr Hywel Francis am Effaith Gymunedol

| lawer o bobl, mae'r llwybr yn ol i ddysgu yn dechrau’'n agos at eu cartref, mewn lleoliad
cymunedol, neu fel rhan o brosiect cymunedol. Mae llawer o brosiectau cymunedol yn
cydnabod rél addysg a sgiliau fel galluogwr allweddol fydd yn rhoi'r hyder sydd ei angen ar bobl
i lwyddo.

Mae'r wobr hon yn cydnabod effaith prosiect cymunedol sydd wedi llwyddo i ddefnyddio dysgu
fel offeryn allweddol i gael pobli helpu eu hunain ac eraill. Bydd enillydd y prosiect hwn yn
brosiect sydd wedi gweithio gyda phobl na fyddai fel arall yn ymgysylltu ag addysg neu
hyfforddiant ffurfiol neu anffurfiol, neu sydd angen ail gyfle.

Sbardun - Dysgu Sir Benfro - enillydd gwobr 2022
Cerrig Camu Gogledd Cymru - enillydd gwobr 2021
Community Impact Initiative - enillydd gwobr 2020

Gwneuthurwyr Newid yn y Gweithle

Mae buddsoddi mewn sgiliau yn y gwaith o fudd i bawb yn y gweithle. Mae uwchsgilio
gweithwyr yn gwella cyfathrebu, perthynas waith a chynhyrchiant tra'n lleihau lefelau
absenoldeb a gwella moral staff.

Rydym eisiau cydnabod sefydliadau sydd yn creu newid cadarnhaol yn y gweithle, gan
sbarduno cyfleoedd ar gyfer dysgu a datblygu lle gellir arddangos cyflawniadau, llwyddiannau
ac effaith ar unigolion a thimau.

Nod y wobr hon yw dangos yn glir y buddion busnes i'r sefydliad a'r gweithwyr. Gall arddangos
modelau cynhwysiant, arloesi ac arfer da o ran dysgu a datblygu; wedi eu cyflwyno gan
bartneriaethau'r gweithlu. Gallai hyn gynnwys gwella cynnydd gyrfa, cyflwyno cyfleoedd i'r
rheiny a allai fod wedi cael llai o gyfleoedd i ddatblygu eu sgiliau yn y gwaith neu greu
partneriaethau sydd yn ysbrydoli er mwyn bodloni amcanion a chyflawni canlyniadau
cynaliadwy. Gallai'r enwebiad ganolbwyntio ar brosiect neu gynllun dysgu mewn gweithle, gallai
fod yn ymagwedd sefydliad cyfan (mawr neu fach) i ymgysylltu &, datblygu a chefnogi pobl; neu
gallai fod yn weithgaredd sydd wedi ei arwain gan undebau llafur a/neu bartneriaid eraill fel y
trydydd sector neu ddarparwyr hyfforddiant.

Cyngor Sir Ceredigion - Tim Dysqu a Datblygu - enillydd gwobr 2022
Prosiect WULF UNSAIN Cymru enillydd gwobr 2021

Myfyrwyr Nyrsio'r Brifysgol Agored yng Nghymru - enillydd gwobr 2021
Cenedl Hyblyg 2 Chwarae Teq - enillydd gwobr 2020

Cymru ar gyfer Cenedlaethau'r Dyfodol

Mae Cymru wedi arwain y ffordd yn deddfwriaethu ar gyfer llesiant cenedlaethau'r dyfodol a
gosod nodau llesiant cenedlaethol sydd yn cynnwys cyfrifoldeb byd-eang, cadernid ecolegol,
ffyniant, iechyd, diwylliant a'r iaith Gymraeg, cydlyniant cymunedol a chydraddoldeb.

Mae addysg yn hanfodol yn datblygu dealltwriaeth o faterion amgylcheddol a chynaliadwyedd
a darparu offer er mwyn i unigolion a chymunedau weithredu, dysgu sgiliau newydd a chanfod
atebion i'r heriau lleol a byd-eang yr ydym yn eu hwynebu. Mae ailffurfio beth a sut rydym yn
dysgu byw mewn ffordd gynaliadwy yn broses ddeinamig. Mae llwybrau dysgu newydd yn cael
eu datblygu i ganolbwyntio ar feysydd fel natur, bioamrywiaeth a dulliau mwy cynaliadwy o
adeiladu, ffasiwn, seilwaith a theithio. Rydym eisiau rhoi sylw i brosiectau, mentrau a chynlluniau
gwyrdd yn seiliedig ar sgiliau ar draws Cymru - naill ai trwy gydnabod unigolion/prosiectau neu
gymunedau sydd yn gweithredu, yn datblygu llwybrau dysgu ac yn ysbrydoli eraill.

Grwp Groundwork Gogledd Cymru - enillydd gwobr 2022

